
YANGI O‘ZBEKISTON 
SHAROITIDA BARQAROR 
TURIZM RIVOJI: GLOBAL 

TAJRIBA VA MILLIY 
YONDASHUVLAR

Xamdullayeva Gulhayo Ergash qizi 
Toshkent Davlat İqtisodiyot Unversiteti Magistranti 

elifsulaymon@gmail.com 

Annotatsiya. Tezisda Yangi O‘zbekiston sharoitida turizm sohasining rivojlanish yo‘nalishlari, global tajriba va milliy 
strategiyalar tahlil qilingan. Raqamli transformatsiya, ekologik barqarorlik va mahalliy aholining ishtiroki turizmni 
rivojlantirishning asosiy omillari sifatida ko‘rsatilgan.

Kalit so‘zlar: turizm, barqaror rivojlanish, raqamli texnologiyalar, ekoturizm, O‘zbekiston.
Abstract. The thesis analyzes tourism development in New Uzbekistan, focusing on digital transformation, environmental 
sustainability, and community involvement as key factors for progress.

Keywords: tourism, sustainable development, digital technologies, ecotourism, Uzbekistan.
Аннотация. В тезисе анализируются направления развития туризма в условиях Нового Узбекистана. Основное 
внимание уделено цифровой трансформации, экологической устойчивости и участию местного населения в 
развитии туризма.

Ключевые слова: туризм, устойчивое развитие, цифровые технологии, экотуризм, Узбекистан.

K I R I S H
Yangi O‘zbekiston konsepsiyasi mamlakatning barcha sohalarida, jumladan, turizm tizimida ham chuqur 

islohotlarni amalga oshirishni nazarda tutadi. Bugungi kunda turizm nafaqat iqtisodiy foyda manbai, balki 
xalqaro integratsiya, madaniy almashinuv va barqaror rivojlanishning muhim omiliga aylandi. Prezident Shavkat 
Mirziyoyev rahnamoligida so‘nggi yillarda qabul qilingan bir qator hujjatlar, jumladan, 2019-yil 5-yanvardagi 
“O‘zbekiston Respublikasida turizm sohasini jadal rivojlantirish chora-tadbirlari to‘g‘risida”gi PF-5611-son 
Farmon, 2022-yil 6-apreldagi “Turizm sohasida davlat boshqaruvini takomillashtirish chora-tadbirlari to‘g‘risida”gi 
PQ-200-son qaror sohada yangi bosqichni boshlab berdi.

1. Global tajriba va barqaror turizm tendensiyalari. Bugungi global turizm tizimida asosiy e’tibor barqarorlik, 
ekologik xavfsizlik va raqamli transformatsiyaga qaratilgan. BMTning Barqaror rivojlanish maqsadlariga (SDGs) 
muvofiq, turizm sohasida “yashil iqtisodiyot”, “ekoturizm”, “agroturizm” va “madaniy meros turizmi” yo‘nalishlari 
jadal rivojlanmoqda. Jahon miqyosida Ispaniya, Italiya, Yaponiya va BAA singari mamlakatlar ekologik toza 
infratuzilmalarni yaratish, energiya samaradorligini oshirish va mahalliy aholining turizm jarayonlariga faol jalb 
etilishi orqali barqaror turizmni yo‘lga qo‘ygan.

2. O‘zbekistonda barqaror turizm siyosati va milliy yondashuvlar. O‘zbekiston hukumati tomonidan turizmni 
milliy iqtisodiyotning strategik tarmog‘i sifatida rivojlantirishga katta e’tibor qaratilmoqda. So‘nggi yillarda 
mamlakatda “ziyorat turizmi”, “ekoturizm”, “gastro-turizm” va “etno-turizm” kabi yo‘nalishlar faol rivojlanmoqda. 
Prezident farmonlari asosida Samarqand, Buxoro, Xiva, Toshkent va Farg‘ona vodiysi kabi hududlarda zamonaviy 
turizm klasterlari tashkil etildi. Bundan tashqari, turizm infratuzilmasi — yo‘llar, aeroportlar, mehmonxonalar va 
raqamli servis tizimlari modernizatsiya qilindi. 2022–2026-yillarga mo‘ljallangan “Yangi O‘zbekiston taraqqiyot 
strategiyasi” da turizmni rivojlantirish ustuvor yo‘nalish sifatida belgilangan.

3. Raqamli va ekologik turizm – kelajakning ustuvor yo‘nalishlari. Raqamli transformatsiya jarayonida 
“Smart Tourism” tizimlari joriy etilmoqda. Elektron vizalar, onlayn bron tizimlari, virtual gid xizmatlari va mobil 
ilovalar orqali sayyohlarga qulay sharoitlar yaratilmoqda. Shuningdek, ekologik turizmni rivojlantirish maqsadida 
milliy bog‘lar, qo‘riqxonalar va tabiiy landshaftlarda ekoturizm yo‘nalishlari kengaytirilmoqda. Bularning barchasi 
O‘zbekistonning xalqaro turizm bozoridagi raqobatbardoshligini oshiradi va barqaror iqtisodiy o‘sishga xizmat 
qiladi.

X U L O S A
Yangi O‘zbekiston sharoitida turizm sohasi jadal rivojlanib, xalqaro standartlarga moslashmoqda. Global 

tajriba shuni ko‘rsatadiki, turizmni rivojlantirishda raqamli texnologiyalarni joriy etish, ekologik muvozanatni 
saqlash va mahalliy aholining ishtirokini ta’minlash muhim ahamiyatga ega. O‘zbekistonning davlat siyosati 
ham aynan shu yo‘nalishlarga qaratilgan bo‘lib, natijada mamlakat xalqaro turizm xaritasida o‘z o‘rnini 
mustahkamlab bormoqda.

Kelgusida turizmni barqaror rivojlantirish uchun xalqaro tashkilotlar bilan hamkorlikni kengaytirish, 
innovatsion yechimlarni joriy etish va ta’lim tizimini soha talablariga moslashtirish zarur.

